
СУБВЕНЦИИ ЗА ПРОМЕНА НА ПОКРИВИ И 
ЛИФТОВИ

Советот на Општина Карпош заседаваше по дваесет и трети пат, притоа 
разгледувајќи  22 точки кои се најдоа на денешниот дневен ред. По широка 
дискусија, советниците го усвоија предлог – правилникот за условите, 
критериумите, видот и начинот на финансиска поддршка за поправка и 
санација на кровни покривачи на колективните станбени објекти (згради), 
како и замена на азбестни покриви на индивидуалните станбени објекти 
(куќи), на територија на локалната самоуправа. За таа цел, Општина Карпош 
од својот Буџет за 2023 година обезбеди вкупно 3.000.000 денари.

 
Корисници на субвенциите можат да бидат Заедниците на сопственици 
или Управители  на станбени згради, како и сопственици на индивидуални 
станбени објекти (куќи), кои треба да аплицираат врз основа на јавен повик 
кој понатаму ќе го објави Општина Карпош. Финансиската поддршка ќе 
се доделува по принципот прв дојден – прв услужен, а истата ќе трае до 
исцрпување на предвидените средства за таа намена. Оттука, процесот 
на субвенционирање ќе се заснова врз начелата на јавност, објективност, 
транспарентност, недискриминација, ефикасност и економичност.

Висината на субвенционирање се разликува во зависност од тоа дали станува 
збор за колективен или пак за индивидуален објект. Поточно, за зградите ќе 
бидат субвенционирани најмногу до 50% но не повеќе о 350.000 денари, од 
вкупниот износ на вредноста на поправката и санација на кровниот покривач 
за секоја одобрена апликација, врз основа на доставената најприфатлива 
понуда за материјали и работни позиции. За куќите, локалната самоуправа ќе 
субвенционира најмногу до 60% но не повеќе од 120.000 денари, од вкупниот 
износ на вредноста за замена на азбестниот покрив.

 

Во овој случај за станбените згради, апликантите треба да исполнат одредени 
услови и критериуми од кои првиот е да бидат регистрирани како Заедници на 
сопственици или со заедницата да управува правно лице – Управител. Доколку 
колективниот станбен објект има повеќе влезови и истите се регистрирани 
како посебни правни лица или имаат управител, потребно е секој влез (секое 
правно лице) засебно да достави доказ – решение од Централен регистар на 
РСМ. Во насока на докажување на сопственоста на апликантите, потребно е 
да се достави имотен лист (не постар од шест месеци), за секој стан засебно.

 

За индивидуалните станбени објекти (куќите), исто така апликантите треба 
да достават имотен лист (не постар од шест месеци), за земјиштето под 
индивидуалниот станбен објект, како и имотен лист за самиот индивидуален 
станбен објект, со кој ќе се потврди сопственоста на апликантите.

 

Јавниот повик ќе содржи и посебни услови, кои треба да бидат целосно 
исполнети од страна на потенцијалните корисници за субвенционирање.

 

За колективните станбени објекти (зградите) ќе важи условот да бидат 
постари од 25 години, а доказот за старост на објектот се потврдува со 
Изјава заверена на нотар или со достава на копопродажен договор за стан. 
Заедницата на сопственици/Управител, треба да има донесено Одлука дека 
сопствениците на станови се согласни да се изврши поправка и санација 
на покривот (во прилог да достават список со потписи од 50% плус еден 
сопственик). Заедницата на сопственици/Управител треба да достават доказ 
дека имаат отворено сметка за резервен фонд, при што треба да имаат 
донесено и Одлука за избор на најповолна понуда за изведувач и надзор на 
изведбата за поправка и санација на кровен покривач.              

За индивидуални станбени објекти (куќи), сопствениците треба да достават 
Изјава дека се согласни да извршат замена на постојниот азбестен покрив и 
дека се согласни да учествуваат со сопствени средства за дел од вкупниот 
износ за замена на кровен покривач. Исто така, сопственикот на куќата треба 
да достави Договор со изведувачот за замена на азбестниот покрив, како и 
имотен лист за земјиштето. Доколку површината на индивидуалниот објект 
е помала од 300 м2, изведувачот на работите доставува Изјава заверена на 
нотар, дека работите се изведени согласно позитивните законски прописи и 
нормативи за тој вид на работа. Доколку површината на куќата е поголема 
од 300 м2, сопственикот на објектот има обврска да достави до Комисијата, 
Договор за изведен надзор над изведбата за замена на азбестен покрив.

 Процесот на евалуација на пристигнатите апликации ќе го утврдува 11 члена 
Комисија, која ќе врши увид во соодветноста на пристигнатата документација. 
Листата на потенцијалните корисници  ќе биде објавена на веб страницата 
на Општина Карпош и на огласната  табла на Општината, а дополнително 
ќе биде доставено и известување до секој апликант посебно, со соодветни 
податоци за постапката и насоки за евентуална понатамошна постапка. 
Сите апликанти имаат право по објавата на потенцијалните корисници на 
субвенцијата, да вршат увид во доставената документација и повлекување 
на истата.

 Членовите на Советот го усвоија и Правилникот за условите, критериумите, 
видот и начинот на финансиска поддршка за поправка и санација на 
постоечки лифтови и поставување на нови лифтови на станбени згради за 
колективно домување на територијата на општина Карпош. Вкупниот износ 
на субвенциите за оваа намена изнесува 4.000.000 денари, а финансиските 
средства се обезбедени од Буџетот на локалната самоуправа за 2023 година. 
И во овој случај субвенциите ќе се доделуваат по принципот прв дојден – 
прв услужен, се до исцрпување на средствата за оваа намена. Висината на 
субвенциите ќе изнесува најмногу до 50%, но не повеќе од 500.000 денари 
од вкупниот износ на вредноста за поправка и/или санација на постоечкиот 
лифт или поставување на нов лифт.

Притоа, процесот ќе содржи услови и критериуми за субвенционирање и 
категоризација на згради. Имено, потенцијалните корисници на субвенцијата 
треба во целост да ги  исполнат општите услови според кои треба да се 
регистрирани како заедници на сопственици  или пак со заедницата да 
управува правно лице – Управител. Тие треба да достават и имотен лист (не 
постар од шест месеци) со кој се докажува сопственоста на станот. Како 
кусо појаснување – потребно е да се достави имотен лист  за секој стан 
засебно, со кој ќе се потврди сопственоста на апликантите (најмалку 50%  
плус еден сопственик од сите станари во зградата).

 



13-19 март 2023 Билтен бр. 51713-19 март 2023 Билтен бр. 517

5

Како посебни услови  кои треба да бидат целосно исполнети од страна 
на потенцијалните корисници на субвенции од овој вид, се вбројуваат 
предиспозициите дека станбените згради треба да бидат постари од 25 
години и доказот за староста на објектот да биде потврден со Изјава на нотар 
или со достава на купопродажен договор за стан. Заедницата на сопственици 
треба да достави и доказ дека има отворено сметка за резервен фонд, да 
има донесено одлука за избор на најповолна понуда за изведувач и за надзор 
на изведба за поправка и санација на постоечки или поставување  на нов 
лифт.

И во оваа ситуација Општина Карпош ќе објави јавен повик во дневен весник, во 
електронска форма на официјалната веб страница и ќе постави известувања 
во печатена форма на сите јавни објекти во локалната самоуправа.  Процесот 
на евалуација на пристигнатите апликации ќе го утврдува 11 члена Комисија, 
која ќе врши увид во соодветноста на пристигнатата документација, по што 
ќе доставува и извештај за својата работа до градоначалникот на Општина 
Карпош. Листата на потенцијалните корисници на субвенции ќе биде објавена 
на веб страницата на Општина Карпош и на огласната  табла на Општината, 
а дополнително ќе биде доставено и известување до секој апликант посебно, 
со соодветни податоци за постапката и насоки за евентуална понатамошна 
постапка. Сите апликанти имаат право по објавата на потенцијалните 
корисници на субвенцијата, да вршат увид во доставената документација и 
повлекување на истата.

Со одлука на Советот беше дадена согласност на Општина Карпош за 
кофинансирање на проектот „Набавка на машина – мал паметен чистач со 
нула загадување“. За таа цел, локалната самоуправа ќе учествува со свој 
проект/апликлација на Јавниот повик за финансирање на проекти за развој 
на урбаните подрачја и одржлив урбан развој, од Програмата за рамномерен 
регионален развој за 2023 година која е објавена од Бирото за регионален 
развој на РСМ. Вкупната вредност на целата програма за Скопски плански 
регион е 8.634.000 денари, од кои Општина Карпош аплицира за набавка на 
ова средство за одржување на јавната хигиена во висина од 1.572.592 денари. 
Оттука, Општината ќе кофинансира 15% од вкупната вредност на проектот 
(поточно 235.888 денари), а постапката би се реализирала по добивање на 
поднесениот проект.  

Командирот на полициската станица Карпош, Владо Симјановски, детално 
го презентираше Годишниот Извештај за работата на ЕВР „Карпош“ пред 
членовите на Советот, од каде советниците му поставуваа прашања и 
добиваа конкретни одговори. По исцрпната расправа советниците од
Карпош го усвоија Годишниот Извештај.

Во продолжение на седницата, раководителката на Секторот за финансиски 
прашања при локалната самоуправа пред Советот на Карпош, ги образложи 
Годишниот Извештај  и Годишната сметка за извршување на општинскиот 
Буџет за 2022 година.  Во таа насока, советниците ја изгласаа и Завршната 
сметка на Буџетот на Општина Карпош за 2022 година. 

Советот даде поддршка и за Решението  за разрешување, именување и 
верификација на членови во училишниот одбор на основното училиште 
„Лазо Трповски“. Со мнозинство гласови беа изгласани и Решенијата со кои 
се дава согласност на Одлуката за формирање на Комисијата за прием на 
деца над капацитет и утврдување на критериумите за прием на децата на 
капацитет во детските градинки „Мајски Цвет“, „Орце Николов“, „Пролет“ 
и „Распеана Младост“. Исто така, советниците го усвоија и Решението за 
давање согласност на Одлуката за формирање на групи со поголем односно 
помал број на деца, од законски предвидениот број на деца во групите во 
горенаведените претшколски установи.

Поддршка од советниците доби и Предлог – Иницијативата за усвојување 
на Заклучокот за доставување на барање за информација од државните 
институции кои се надлежни, во однос на споменичката целина на античкиот 
град „Скупи“ која е дел од Дупот ССЗ 02, блок 6.

 
Широка поддршка доби и предлодот за пренесување на седниците на 
Советот на Општина Карпош, кои ќе бидат емитувани на официјалниот ЈуТјуб 
канал на локалната самоуправа, како и на официјалната веб страница и на 
официјалните канали на социјалните мрежи на Општината.

ОДБОЈКАРСКИ КЛУБ ” ФИТ ФАН ВОЛЕЈ ” ГО 
ОДБЕЛЕЖА 15 ГОДИШНИОТ ЈУБИЛЕЈ

Одбојкарски клуб ” Фит Фан Волеј ” од Општина Карпош  го одбележува својот 
15-ти роденден. По тој повод клубот објави и промотивно видео и на тој начин 
е одбележан нивниот голем труд на спортската сцена. Тимот го сочинуваат 
искусни одбојкарки кои порано се надградувале во училишните спортски 
лиги кои ги организира Општина Карпош.

Одбојкарките на ” Фит Фан Волеј ” усепеаја да се пласираат  во плеј-оф 
натпреварите и првпат во историјата од постоењето на клубот ќе се борат 
за освојување на шампионската титула. Плејоф натпреварите почнуваат на 
4 април, а моментално трае разигрувањето по групи.

Им посакуваме уште многу родендени и успешни настапи.

Во организација на Општина Карпош  во рамки на проектот „Зајакнување 
на општинските совети“, вчеравечер се одржа Втората форумска сесија 
како дел од Проектниот  Форум во заедницата,  чии партнери и финансиски 
поддржувачи се Швајцарската влада, Министерството за локална самоуправа 
на РСМ и Програмата за развој на Обединетите Нации – УНДП. Имено, во 
холот на ООУ „Лазо Трповски“ во населбата Карпош 3, присутните граѓани  
беа запознаени со дневниот ред и целите на Втората форумска сесија, по 
што беше направен и кус преглед на претходната сесија која се одржа пред 
две седмици, на почетокот на март.

 

Притоа, во работна атмосфера започна претставувањето на критериумите 
за проекти каде што граѓаните на Карпош преку PowerPoint презентација која 
ја подготвуваа две недели, ги изложија седумте различни концепти. Првиот 
концепт  опфаќа поставување на фотоволтаици во основните училишта 
во Карпош, со цел зголемување на енергетската ефикасност. Со истата 
динамика, работната група го претстави и вториот концепт кој подразбира 
уредување на дворовите на детските градинки со безбедни реквизити, 
адекватна спортска опрема за најмладите од таа возраст и набавка на 
нагледни  средства, играчки и дидактички материјали за потребите на 
дечињата од претшколските установи.

ОДРЖАНА ВТОРАТА ФОРУМСКА СЕСИЈА ЗА 
УНАПРЕДУВАЊЕ НА ЛОКАЛНАТА ЗАЕДНИЦА

Реновирање на спортските терени во основното училиште „Петар Поп Арсов“ 
е третиот концепт кој го презентираше групата на граѓани, односно ученици 
од ова основно училиште. Четвтиот предлог – концепт нуди реновирање на 
подовите на училишните спортски сали, за што од работната група на терен 
увидоа дека приоритет е училишната сала во ООУ “Лазо Трповски”. Преку 
петтиот концепт беше презентиран предлогот за основање на дневен центар 
за лица со посебни потреби, кој во своите рамки ќе вклучува и образовен 
процес кој ќе биде прилагоден кон когнитивното ниво на оваа категорија на 
граѓани. Во таа насока беше претставен и шестиот концепт кој ја истакна 
потребата за изградба на сензорна соба во предучилишните установи на 
територија на општината. Преку мултимедијална презентација, карпошани го 
претставија и седмиот концепт кој подразбира подобрување на образовниот 
училишен процес по предметот биологија, преку опремување на наставните 
кабинети  (лаборатории) со современа опрема.

 

По деталните мултимедијални презентации, работните тела донесоа заклучок 
во кој се истакнува дека во следните три недели треба да се работи детално 
на развивање на проектите. 

Делегација од проектот EXCITE (European Energy Award in Central and Eastern 
Europe), деновиве оствари работна посета на Општина Карпош, при што се 
сретна со стручните лица од Секторот за екологија и енергетска ефикасност 
од локалната самоуправа. Станува збор за проект од програмата на ЕУ 
„Хоризонт 2020“, кој има за цел да ја стимулира имплементацијата на локални 
енергетски и климатски планови, да привлече приватни инвеститори и да го 
промовира јавното претприемништво. Инаку, функционалната компонента 
на проектот успешно да ги балансира јавните ресурси во 15 пилот општини 
во Бугарија, С. Македонија, Романија, Словачка и Украина.

На состанокот присуствуваа и гости од повеќе земји од Централна и 
Источна Европа (Унгарија, Бугарија, Романија, Украина, Словенија, Германија, 
Франција, Швајцарија и Словачка). Претставниците од Секторот за екологија 
и енергетска ефикасност при Општина Карпош ги презентираа активностите 
и проектите кои општината ги спроведува за унапредување на енергетската 
ефикасност во јавните објекти, но и во колективните станбени згради. Во 
рамки на посетата, учесниците направија обиколка на неколку општински 
енергетски ефикасни објекти кои користат системи на греење со термални 
пумпи.

На организираната работилница учесниците се запознаа и со алатките 
создадени во рамки на  проектот „Replace“, со кои едноставно и брзо се 
пресметува енергетската ефикасност и кои можат да им помогнат на 
општините, но и на индивидуалните домаќинства. Поточно станува збор 
за практичните алатки – калкулатор, матрица за греење, како и алатка за 
пресметка на заштеди во енергија и средства. На состанокот се говореше 
и за производството на соларни панели и соларни уреди, како иновативни 
решенија за заштеда на енергија и намалување на влијанието врз животната 
средина во повеќе индустрии, како и за важноста од вклучувањето на граѓаните 
во овие процеси, предизвиците и начините за пошироко вклучување.

 

Во нашата држава проектот го спроведува невладината организација Хабитат 
Македонија, во кој локалната самоуправа учествува како пилот општина.

МЕЃУНАРОДНИ ИСКУСТВА ЗА ПОДОБРА 
ЕНЕРГЕТСКА ЕФИКАСНОСТ

Постојат многу спортски приказни кои започнуваат од најмала возраст и кои 
подоцна  го достигнуваат врвот.  Секогаш е убаво кога се слуша за нив, а 
уште поубаво е кога тие доаѓаат од нашите најмали сограѓани од нашата 
општина. Една таква приказна тукушто започнаа да  ја раскажуваат Максим 
и Софија Илиевски, брат и сестра, атлетичари во АК “Работнички,, кои се 
ученици во IX и VII одделение во основното училиште „Вера Циривири-Трена“ 
од Општина Карпош.

Спортската приказна  започна со Софија чиј талент уште на првите тренинзи 
беше забележан од професорката по атлетика, тренер во АК Работнички, 
Божурка Ѓошевска. Одличната работна атмосфера на тренинзите, љубовта 
кон спортот и желбата за натпреварување, беа одлучувачки фактор за и 
нејзиниот поголем брат Максим да ја избере атлетиката. Нивната посветеност 
на тренинзите, предиспозиции и талент дополнително им ја зајакна потребната 
самодоверба и желбата за докажување.

Софија, во изминативе две години ги има постигнато следниве успеси : прво 
место на Национално првенство за млади пионери-ки во дисциплина на 
600 метри во 2021 година, прво место на Национално екипно првенство за 
млади пионери-ки во дисциплина на 600 метри во 2022 година, прво место 
на Национално првенство за пионери-ки во дисциплина на 600 метри во 2022 
година и второ место на Национално првенство во крос трчање на еден 
километар во категорија на млади пионери-ки во 2022 година.

Максим ги следи стапките на својата сестра па и тој е освојувач на голем број 
први места. Тој го освојува првото место на Национално првенство во крос 
трчање на два километри во 2022 година, прво место Национално првенство 
во дисциплина 4×100 метри, второ место во силна конкуренција на трка на 
800 метри на Меѓународниот атлетски натпревар во Софија, Р. Бугарија и 
уште многу други.

Својата мотивација од неодамна Максим и Софија ја надополнуваат со 
сознанијата за инспирацијата, истрајноста и пречките со кои се соочиле 
големите спортисти во нивниот пат до успехот и постигнувањето на крајната 
цел. Една таква приказна која особено ги мотивира е спортската приказна 
за големиот Усаин Болт неговите предизвици, потешкотии но и неговата 
желба да истрае кога е најтешко и да покаже и докаже дека со посветеност, 

ЗАЕДНО СМЕ ПОСИЛНИ – АТЛЕТИЧАРИТЕ МАКСИМ 
И СОФИЈА ТРЧААТ КОН ВРВОТ

-Секогаш е добро да имате талент, но само талентот не е доволен за успех. 
Многубројните примери покажуваат дека упорната работа, дисциплината, 
спортските навики, посветеноста, самодовербата, мотивацијата и 
соодветните услови за тренинг се фактори кои сигурно ве водат кон успех. 
Во атлетиката како и во останатите индивидуални спортови особено е 
важна менталната подготовка и самодовербата, од причина што резултатот 
додека сте на атлетската патека зависи само од вас самите, не од тимот, 
не од останатите, единствен ваш придружник е патеката по која трчате – 
самоуверено  раскажува Максим.

Како и секој млад и талентиран спортист веруваат во својот иден спортски 
успех, сонуваат во освојување на златен олимписки медал, освоен медал на 
европско и светско првенство. Карпошовите млади атлетичари, веруваат и 
сонуваат во својот спортски успех и нивната приказна која тукушто започнува 
да се раскажува.

Општина Карпош секогаш ќе биде на страната на спортот, целосно посветена 
на младите, на нивниот правилен развој, на спортот, нивното здравје, давајќи 
ја потребната поддршка, со цел тие достојно да не преставуваат во било 
која сфера на спортот и науката.

